[bookmark: _GoBack]সমন্বিত অভিযান পরিচালনা:
গত ২৯-০৭-২০২৫ তারিখ রোজ বুধবার বাংলাদেশ নিরাপদ খাদ্য কর্তৃপক্ষ, বিএসটিআই, কৃষি বিপণন অধিদপ্তর, ঢাকা উত্তর সিটি কর্পোরেশন, জেলা মৎস্য কর্মকর্তার কার্যালয়, জেলা প্রাণিসম্পদ কর্মকর্তার কার্যালয়ের এবং উপপরিচালকের কার্যালয়, কৃষি সম্প্রসারণ অধিদপ্তর এর প্রতিনিধিবৃন্দের সমন্বয়ে মোহাম্মদপুর “রায়ের বাজার সিটি কর্পোরেশন মার্কেট” কাচাঁবাজারে সমন্বিত অভিযান পরিচালনা করা হয়।
উক্ত অভিযানে জনাব মোঃ রকিবুল হাসান, উপপরিচালক, বিএফএসএ নেতৃত্ব প্রদান করেন।  অভিযানে জনাব মো: আসলাম উদ্দিন, মনিটরিং অফিসার, বিএফএসএ সহ জনাব মোঃ তরিকুল ইসলাম সুমন, ফিল্ড অফিসার ( সি এম), জনাব মোহাম্মদ জামাল উদ্দীন, সহকারী প্রকল্প কর্মকর্তা, জনাব মুহাম্মদ মিজানুর রহমান, উপসহকারী প্রাণীসম্পদ কর্মকর্তা সম্প্রসারন, জনাব ফয়সাল আজাদ, ফুড এন্ড স্যানিটেশন কর্মকর্তা ডি এন সি সি, জনাব মোঃ আতিকুর রহমান, সহকারী প্রশিক্ষণ কর্মকর্তা, কৃষি বিপনণ অধিদপ্তর, জনাব এম আসাদুজ্জামান অভি, কৃষি সম্প্রসারণ কর্মকর্তা, কৃষি সম্প্রসারণ অধিদপ্তর, জনাব মিহির কুমার দাস, উপ কর- কর্মকর্তা, ঢাকা দক্ষিণ সিটি কর্পোরেশন, জনাব মোঃ শাহ আলম, সহকারী পরিচালক, জাতীয় ভোক্তা অধিকার সংরক্ষণ অধিদপ্তর এবং অন্যান্য  কর্মকর্তাবৃন্দ উপস্থিত থেকে দিকনির্দেশনা প্রদান করেন।

উক্ত অভিযানে মাছ, মাংস, মুরগি, শাকসবজি  এবং মুদি দোকানে কিছু ত্রুটি পরিলক্ষিত হয়:
কিছু পঁচা সবজি এবং নস্ট ডিম বিক্রি করতে দেখা যায়। কয়েকটি প্রতিষ্ঠানে ব্যবসা পরিচালনার জন্য ট্রেড লাইসেন্স পাওয়া যায় নি। মূল্য তালিকা বিহীন মাছ, মাংস ও সবজি বিক্রি করতে দেখা যায়। বিএসটিআইয়ের লাইসেন্স বিহীন এবং লেবেলবিহীন ঘি ও তেল বিক্রি করতে দেখা যায়। মাছের  উপর হলুদ লাইটের ব্যবহার দেখা যায়।

উপরিউক্ত বিষয়গুলো সংশোধন করতে সংশ্লিষ্ট কর্মকর্তা কর্তৃক আগামী ৩০ দিনের মধ্যে খাদ্য ব্যবসায়ী/কর্মীদের করণীয় নির্দেশনা  প্রদান করা হয়। নির্ধারিত সময়ে সংশোধন না করলে পরবর্তী অভিযানে নিরাপদ খাদ্য আইন-২০১৩ অনুযায়ী ব্যবস্থা গ্রহণের বিষয়ে সতর্ক করা হয়। এসময় খাদ্য ব্যবসায়ী/কর্মীদের সচেতনতা বৃদ্ধিতে নিরাপদ খাদ্য সম্পর্কিত লিফলেট, পোস্টার বিতরণ করা হয়।

